
GOUVÈNÈ CUOMO ANONSE KONSTRIKSYON KÒMANSE SOU PWOJÈ PON NY WORKS  

NAN KONTE STEUBEN 

 

Ranplasman Tabliye sou Pon Route 36 Bridge sou Loder Street ak Ray nan Hornell 

 

Gouvènè Andrew M. Cuomo te anonse konstriksyon te kòmanse sou pwojè $940.000 pou ranplase pon 

beton sou fondasyon ki pote State Route 36 sou Loder Street ak Norfolk Southern Railroad nan Hornell, 

Konte Steuben. Pwojè yo jwenn finansman nan pwogram NY Works la epi reyalize objektif inisyativ 

Chofè Dabò (Drivers First) Gouvènè Cuomo a pou bay garanti konstriksyon yo ap bay chofè mwens tèt 

chaje posib. 

 

“Pwojè pon sa nan Hornell se sèlman youn nan anpil envestisman enpòtan n ap fè nan tout eta a nan 

kad pwogram NY Works la” te deklare Gouvènè Cuomo. “Eta a ap kontinye ranfòse enfrastrikti New York 

pandan lap stimile aktivite ekonomik ak kreye djòb pou kominote lokal yo. Anmenmtan, Chofè Dabò ap 

garanti pi piti enpak posib sou chofè yo.” 

 

Sikilasyon nan de direksyon pral kenbe sou yon bò pon an atravè itilizasyon crossovers. Sikilasyon pral 

travèse yon bò a yon lòt, ak yon vwa ouvri nan chak direksyon. Lè travay sou mwatye pon sa a fini, 

sikilasyon pral itilize yon vwa nan chak direksyon pandan travay sou lòt bò pon an ap fèt. Konstriksyon 

sipoze fini nan mwa Oktòb.  

 

Manm Komisyon Depatman Transpò (Department of Transportation – DOT) Eta New York, Joan 

McDonald te di konsa, “Ranplasman tabliye pon sa pral ogmante sekirite pou chofè yo epi fasilite 

deplasman sou State Route 36. Gras ak pwogram inovasyon NY Works Gouvènè Cuomo a, nou pral wè 

anpil pwojè sekirite enpòtan k ap fèt ane sa a, pou ede amelyore enfrastrikti nou yo, pou fasilite 

devlopman ekonomik epi pou kreye djòb imedyatman nan Eta New York.” 

 

Majistra Vil Hornell, Shawn Hogan, te di konsa, “Nan kad pwogram NY Works Gouvènè a, Eta ap fè 

envestisman enpòtan nan pwojè kap ranfòse enfrastrikti, stimile devlopman ekonomik epi amelyore 

sekirite piblik. Isit nan Hornell, pwojè ponsa se yon egzan bagay sa. Mwen remèsye Gouvènè a pou 

envestisman sa, ki pral vle di yon pon ak plis sekirite pou kominote nou an pandan ane kap vini yo.” 

Yo te detèmine fèmti pon an ak pasaj yo nan pwojè Drivers First, epi se Gouvènè Cuomo ki te devlope yo 

ane pase. Drivers First mande pou yo evalye gwo pwojè konstwiksyon wout ak pon pou asire travay la 

gen pi piti enpak posib sou itilizatè otowout yo. Plan pou jesyon trafik yo te evalye pou garanti pwojè ap 

fini rapidman epi pa gen danje, pandan chofè tap ka kontinye woule.  

 

Travay la fè pati yon kontra $10,8 milyon pou ranplase tabliye pon sou nèf strikti nan konte Steuben ak 

Chemung. Konpayi konstriksyon pou pwojè a se Cold Spring Construction nan Akron, Konte Erie. 

 

NY Works konsantre sou amelyorasyon kondisyon pon yo depi nan kondisyon pasaj pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Gwoupe chantye pwojè nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf. 

 

Li trè enpòtan pou chofè yo sonje pou yo kondi avèk anpil prekosyon nan zòn konstwiksyon sa a ak nan 

anpil lòt konstwiksyon otowout ak pon y ap jwenn pandan sezon konstwiksyon k ap vini an.  

 

Pou enfòmasyon antan reyèl, rele 511 oubyen vizite www.511NY.org. 511NY se sous enfòmasyon ofisyèl 

Eta New York sou sikilasyon machin ak vwayaj. Sitwèb ak aplikasyon mobil 511NY bay enfòmasyon 

gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou tout Eta New 

York. Li ofri tou yon planifikatè vwayaj nan transpò, afichaj kamera ak avètisman ak previzyon 

metewolojik. Nouvo fonksyon ki disponib nan sitwèb la – www.511ny.org – gen ladan lòt fonksyon 

aplikasyon aparèy mobil, tan pou kwazman sou fwontyè, nouvo notifikasyon nan paj-dakèy la, ak yon 

entèfas ki pi fasil pou navige.  

